
1. INNLEIING 
Om konsekvensutgreiing for kommuneplanens arealdel, sjø 

Kommuneplanens arealdel sett rammer for korleis ein nytter areal i kommunen. Konsekvensutgreiing (KU) på 
kommuneplannivå er ei overordna utgreiing. Kunnskapsgrunnlaget forvurderingar er henta frå opne databasar og 
to konsekvensutgreiingar (for Opsangervatnet SF_11_02/ PA_11_0 og Austrepollen 04-BA-04-10). Planen sikrar 
areal for vidareutvikling av akvakulturnæringa. Ein har og opna for nye lokalitetar som gjeld for kveite og 
lågtrofiske artar. Oppdrett av skjel og tare er døme på lågtrofiske artar som kan bidra til betre vasskvalitet. 
Kommuneplanen har eit langsiktig perspektiv, og dei endringane som er føreslått kan opne for teknologiutvikling 
og nye artar som sikrar ei berekraftig næring i framtida. 

 
Arealbruk på sjø 
Havbruk er ei sentral og viktig næring for Noreg, og oppdrettsanlegg, setjefiskanlegg og slakteri bidreg til 
verdiskaping i kommunen. I planprogrammet frå 2019 står det at «miljømessig berekraft er ein viktig føresetnad 
for vidare vekst.» Difor skal kommunen si arealforvaltning sikre nok areal og miljømessig berekraft gjennom si 
planlegging etter plan- og bygningslova. Gode og oppdaterte kommuneplanar med føreseielege og tydelege 
rammer for arealbruken er viktig for å gje føreseielege prosessar til arealbruk i sjø. 

Føreseieleg og miljømessig berekraftig vekst i oppdrettsnæringa inneber at den regionale og kommunale 
arealplanlegginga er viktig for å sikre dei langsiktige arealbehova i fiskeri- og havbruksnæringane. Ein må 
optimalisere bruken av allereie tildelt areal, og ein må leggje vekt på miljøomsyn. Det er ei målsetting at 
planlegging og forvaltning av akvakulturaktivitet i hovudsak skal forankrast i overordna kommunale planar, og 
ikkje gjennom dispensasjonar og enkeltsaksbehandling. Det er heller ikkje ønskjeleg med generelle plankrav for 
tiltak i sjø. Nytt for arealplanen er nye og eigne område for lågtrofisk akvakultur (tare, skjel, tunikatar etc.) og 
kveite. 
 
 
Om konsekvensutgreiinga 

Dette dokumentet gjev ein oppsummering av utgreiingar knytt til endringar i forslag til ny kommuneplan som 
omfattar akvakultur. Oppsummeringa er delt inn etter korleis endringa påverkar kvar vassførekomst. Vær 
merksemd på at sjølve konsekvensutgreiinga er inndelt etter 23 sonar i kommunen (Vedlegg Sone 1-23). 

2. SITUASJONEN I DAG 
2.1 FJORDSYSTEMET 
Om sjøareala 
Kvinnherad kommune sitt sjøområde er på 455.000 daa og er ein del av Hardangerfjorden, som utgjer eit 
samanhengande fjordsystem på 180 km. Sjøområda er alle ein del av Hardangerfjorden som strekkjer seg frå inst 
i Odda kommune og munnar ut mot kysten ved Bømlafjorden/Husnesfjorden. Deler av fjorden er 2–10 km brei og 
består av fleire basseng skilt av tersklar, med varierande djupne. Kyststraumen pregar vasskvaliteten i dei øvste 
laga nær overflata i Hardangerfjorden. Regionale myndigheiter har vore uroa for at vasskvaliteten på sikt kan bli 
dårlegare, og for å auke kunnskapsgrunnlaget og overvake utviklinga har Statsforvaltaren eit pågåande arbeid for 
registreringar av vassførekomstar i Hardangerfjorden med «Overvåkningsprogram for Hardangerfjorden 2024-
2026». 

Økologisk tilstand 
Tilstanden til fjordane i kommunen er generelt god økologisk, men kjemisk er den dårleg i heile kommunen. Det 
er fire vassførekomstar som har moderat økologisk tilstand (Maurangerfjorden, Øynefjorden, Storsundet og 
Bjoafjorden). Nokre lokalitetar har dei siste åra gått frå god til moderat økologisk tilstand, og andre har fått betre 
økologisk tilstand frå god til svært god. Bileta under viser den økologiske tilstanden i kommunen og endringar. 
 

Figur 1. Biletet til venstre er eigeframstilt illustrasjon med data om vasskvalitet henta frå «Delrapport KU og ROS-analyse arealendringar 
akvakultur Kommuneplan, Kvinnherad kommune» (ABO i 2022). Metode for innhenting av kunnskapsgrunnlag kan ha endra seg sidan. 
Biletet til høgre viser eit eigeframstilt kart basert på data frå Vann-nett (henta mars 2026). Sidan 2022 har nokre vassførekomstar betra 
seg, og andre har fått dårlegare tilstand. 

 
Sidan 2022 har Øynefjorden hatt størst endring og gått frå svært god økologisk tilstand til moderat økologisk 
tilstand. Maurangerfjorden, Bjoafjorden og Storsundet har gått frå god til moderat økologisk tilstand. Åkrafjorden, 
Matersfjorden og Skåneviksfjorden har fått betre tilstand og gått frå god til svært god økologisk tilstand. 

Regional plan for vassforvaltning for Vestland vassregion 2022-2027 er ein regional plan etter plan- og 
bygningslova § 8-3. Den største påverkinga på kystvatnet vårt er ureining frå industri og avløp/reinseanlegg. Det 
er størst konsentrasjon av miljøgifter frå tungindustri/verftsindustri. Lakselus og genetisk påverking frå rømt 
oppdrettslaks er ei vesentleg påverking på laksebestandane i Vestland. Dei fleste vassførekomstane på 
lakseførande strekning har stor påverkingsgrad frå lakselus. 

2.2 AKVAKULTUR I KVINNHERAD KOMMUNE OG FJORDSYSTEMET 
Oppdrett 

Kvinnherad har i dag 48 lokalitetar for akvakultur i planen, der om lag halvparten er i bruk. I Kvinnherad er det 19 
oppdrettslokalitetar for matfisk (laks/aure) i drift i sjø. Elles er det eit slakteri og 3 anlegg for stamfisk/setjefisk og 1 
slaktemerd (matfisk; laks/regnbogeaure/aure), 5 til lågtrofisk akvakultur (blåskjel/kamskjel/østers, butare / 
fingertare / fjærehinne uspes. / havsalat, sukkertare / søl). Kvart selskap og lokalitet har akvakulturløyve som 
regulerer produksjonen målt i maksimal tonn biomasse (MTB). MTB per lokalitet definerer kor mykje biomasse 
selskapet kan ha på den enkelte lokalitet til ei kvar tid. I nokre avgrensa delområde ligg anlegga relativt tett, og 
dette er godkjent med utgangspunkt i koordinert driftsstruktur jf. etableringsforskifta. Det er Mattilsynet som gjer ei 
vurdering av avstand mellom anlegg. 
 

Figur 2. Kartet til venstre viser kor dei ulike akvakulturanlegga er plassert, og biletet til høgre viser kor det er gjort MOM-B-
undersøkingar som kartlegg miljøtilstanden kring oppdrettsanlegga. (Kjelde: Grunnkart er henta frå fiskeridirektoratet sine 
sider april 2024 og gjort om til ein eigenframstilt illustrasjon). 
 
 
Det vert gjennomført regelmessige undersøkingar knytt til påverking på miljø (MOM-undersøkingar) kring 
eksisterande akvakulturlokalitetar. Nokre av dei nyaste undersøkingane er frå april 2024, og dei eldste frå 2022 
(henta frå fiskeridirektoratet sine sider 2024). Undersøkingane i karttenesta viser at 14 av lokalitetane med 
granskingar har «meget god» klassifisering, 3 har «god» klassifisering og 1 lokalitet (Hisdalen) har «dårleg» 
klassifisering. 
 

Lakse- og aureelvar 

Kartlegginga frå 2019 viser at heile 8 av 11 vassdrag 
(73 %) er kategorisert som i svært dårleg og dårleg til-
stand. Alle desse vassdraga er i stor grad påverka av 
lakselus, og 6 av 11 er noko påverka av vasskraft. Fire 
av vassdraga er påverka negativt av arealbruk i form av 
arealinngrep, samferdsel og landbruk. To elver er kate-
gorisert som i god tilstand, sjølv om dei er påverka av 
lakselus og landbruk. (Sjå Figur 3). 

 
 
 
 
 
 
 
 
 

 
Figur 3. Tabellen er viser tilstand på anadrome vassdrag og gir ein oversikt 
basert data henta frå lakseregisteret 2024. Tabell frå "Oversikt over marint 
mangfald i Kvinnherad kommune, 2024" Av Paraply Landskap for Kvinnherad 
kommune (2024) 

2.3 DAGENS KOMMUNEPLAN, AKVAKULTUR PÅ SJØ 
Arbeidsplassar 
Kvinnherad er ein stor akvakulturkommune i nasjonal målestokk, og det er ei viktig næring og viktige 
arbeidsplassar i kommunen, som gjev store økonomiske ringverknadar. I gjeldande kommuneplan vart 
det ikkje lagt inn nye lokalitetar for akvakultur ved førre planarbeid. Planarbeidet hadde fokus på 
lokalitetane som er i drift og har konsesjon. Arbeidsplassar for hav- og kystbasert akvakultur var 122 
sysselsette per 2023 i Kvinnherad kommune (SSB). 
 
 
Produksjon og eksport 

Antal løyve i Vestland fylke i 2024: 

• Algeproduksjon: 114 løyve 

• Blautdyr, krepsdyr og pigghudar: I 2024 var det 13 løyve 

• Oppdrett av laks, regnbogeaure og aure: I 2024 var det 291 løyve for matfisk (laks, 
regnbogeaure og aure) og 27 løyve for andre fiskeartar. 

 
 
Føresegn i gjeldande plan: 

2.4 NY KOMMUNEPLAN, AKVAKULTUR PÅ SJØ 
Endringar 

Dei fleste akvakulturlokalitetane er vidareførte i ny revisjon. Akvakulturformål har auka med 4.400 daa 
(totalt 13.000 daa) med følgande endringar: 
 

 
 
Nye føresegn opnar for at fortøyingar kan gå utanfor akvakulturformålet, om dei ligg på minst 25 meters 
djupne. Som følgje av dette er fleire akvakulturformål justert i planen, for å kunne ha med fortøyning 
som tidlegare har vert del av kombinerte formål. Framlegg til ny plan har difor redusert kombinerte 
formål frå 14.000 til 6.600 daa, en reduksjon på 7.400 daa. Det meste av dette har vore «bufferareal» 
rundt akvakulturanlegg. Akvakultur er økt frå 8.600 til nærmare 13.000 daa. Det er ei auke på 4.400 
daa. Samla vert det mindre areal avsett til akvakultur og fleirbruk. Desse areala er tilbakeført til generelt 
sjøformål (BSV) og fiske (FI)

                          Lågtrofisk akvakultur 
I planprogrammet skal Kvinnherad kommune ha ein arealstrategi som skal sikre kommunen som 
attraktiv, frisk og grøn. Lågtrofisk akvakultur kan svare på problemstillingane om korleis kommunen kan 
legge til rette for ei berekraftig akvakulturnæring. Lågtrofisk akvakultur er produksjon av plantar eller dyr 
som har plantar som hovudføde (t.d. planteplankton eller tang og tare). Plantane får energi rett frå sola 
og næringsstoffa i sjøvatnet. Det er mykje spennande som skjer innanfor denne forma for akvakultur. 
Det som er spesielt med denne forma for akvakultur, er at det har eit lågt fotavtrykk, fordi artane ikkje 
treng å tilførast mat som kan forureine vassmassane, slik andre meir tradisjonelle oppdrettsartar i opne 
anlegg gjer. Tang og tare tek opp CO² og produserer oksygen, og filterdyr som sjøpung, kamskjel og 
blåskjel filtrerer vassmassane og fungerer som eit naturleg reinseanlegg for fjordane. 

Kveiteoppdrett 

Kveite veks langsamare enn laks/aure, og har lågare produksjon og utslepp pr. tonn biomasse. Kveite 
har ikkje same utfordring med lakselus som andre oppdrettsfisk har, og aukar derfor ikkje spreiinga. 
Det anbefalast å gjere om nokre gjeldande akvakulturformål til føresegnsområde for kveite der ein ikkje 
ønskjer større belastning med tanke på lakselus og utslepp. 

 
Anbefalt nye føresegn frå gjeldande plan: 

• Eige føresegnsområde for lågtrofiske artar 
• Eige føresegnsområde for lågtrofiske artar og kveite 
• Omsyn til korleis fyllingsfot kan påverke naturmangfald utanfor arealformålet 

3. UTGREIING OG ANALYSE 
Om metode 

Metode vert skildra i planprogrammet. Metoden brukt i konsekvensutgreiinga er basert på 
Miljødirektoratet sin rettleiar M-1941 (frå september 2024). Det har vore oppdateringar sidan (sist januar 
2026), men utgreiingsmetodikken er ikkje endra frå 2024. For kvart enkelt tema for akvakultur skal 
eksisterande kunnskap frå kjende og tilgjengelege databasar og dokument vere kunnskapsgrunnlaget, 
som lakseregisteret, fiskeridirektoratet, MOM-undersøkingar, naturbase, kystinfo, artsdatabanken etc. 
For nokre lokasjonar er det innhenta kunnskap frå enkelte miljørapportar som er allereie utarbeida. 
Utgreiingstema som særskilt vil vere i fokus: Naturverdiar og biologisk mangfald, friluftsliv og rekreasjon, 
landskap, vassdragsnatur, kulturminne, ressursar, transport og samfunnsnytte. Ikkje alle utgreiingstema 
synt i planprogrammet er like relevante for utgreiing av akvakultur, og ein føreslår å tilpasse tema noko. 
Sjå figur 4. 

Utgreiingstema  

 
Fastsetting av konsekvens og konsekvensvifte 

Figur 4. Metode for konsekvensutgreiing i M-1941 som dette dokumentet baserer seg på. 

4. OVERSIKT OVER ENDRINGAR I KPA 
4.1 INNLEIING 

 
Frå førre kommuneplan (KPA) er det teke ut 8 utbrukte oppdrettslokalitetar som ikkje er i bruk og nokre 
kjem i konflikt med andre naturverdiar. To akvakulturlokalitetar (06-AKV-06-01 og 03-AKV-03-06) er slått 
saman og ein utvida for å gi meir fleksibilitet for teknologisk utvikling. Det er 6 lokalitetar som har fått 
føresegnsone for lågtrofisk akvakultur og kveitefisk. 5 akvakulturlokalitetar er avgrensa til berre 
lågtrofisk akvakulturproduksjon (éin ny lokasjon, éi utviding av eksisterande anlegg og tre er gjeldande 
akvakulturformål med nytt føresegnsområde om å avgrense til berre lågtrofiske artar. 

Dette er eit samandrag frå KU-skjema som viser kva endringar som er gjort nord og sør i kommunen, og 
kva for konsekvensar endringane har. 

Arealformål er nummerert med namn på sone først. Til dømes er eit arealformål som startar med 01-SH, 
ei småbåthamn i Sone 1, 03-AKV er eit akvakulturformål i Sone 3 osv. For å sjå heile 
konsekvensutgreiinga for kvar sone, sjå Vedlegg Sone 1 – sone 23. 

Figur 5. Oversikt over endringar av arealformål som har konsekvensutgreiing (KU). Mindre endringar som ikkje krev KU er ikkje merka. 

4.2 KONSEKVENSAR ETTER VASSFØREKOMST 
Konsekvensar er summert opp etter kvar vassførekomser. Det er totalt 16 vassførekomstar i sjø i 
Kvinnherad kommune. I konsekvensutgreiinga omfattar vassførekomstar i sjø, og ein i ferskvatn 
(Opsangervatnet).  

Dei fleste tiltaka har liten påverknad på vassførekomstane. Den største belastninga på ein 
vassførekomst er inst i Maurangerfjorden. Her er det særleg to tiltak (utfylling i sjø og akvakulturanlegg i 
inst i Maurangerfjorden). Maurangerfjorden har gått frå god til moderat økologisk tilstand. 
Totalbelastninga kan ha noko negativ verknad for vassførekomsten, særleg inst i Maurangerfjorden. 

Høylandssundet-nord og Opsangervatnet har middels konsekvens for vassførekomstane grunna 
utfylling i vatn med konflikt med naturverdiar. 

I Onarheimsfjorden i Ølve er det nytt næringsområde med utfylling i sjø og 3 småbåthamner ved Ølve. 
Her kan samla sett tiltaka påverke vassførekomsten noko negativt lokalt i Ølve, som er ein del av 
Onarheimsfjorden. For dei andre vassførekomstane vil endringane ha lite verknad. 
 
 
 

Figur 6. Oversikt over 
vassførekomstar i kommunen og 
tilstand. (Eigeframstilt med 
kunnskapsgrunnlag frå vann-nett 
mars 2026). Lokksundet er ikkje 
lista under, for det er ingen 
endringar i sjø her. Opsangervatnet 
er ein ferskvatn førekomst 

5. PÅVERKING PÅ VASSFØREKOMST 
Det er 16 vassførekomstar i kommunen som vert omfatta av endringar i arealformål. I delkapitla under 
er konsekvensane summert opp for kvar vassførekomst. Arealformål er nummerert med namn på sone 
først (til dømes eit arealformål som startar med 01-SH, er ei småbåthamn i sone 1, 03-AKV er eit 
akvakulturformål i sone 3 osv.). Detaljar for utgreiing av konsekvensar kan sjåast i vedlegg (sone 1 – 
23). 

5.1 ONARHEIMSFJORDEN 
Det er registrert god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

Dei største konsekvensane for vassførekomsten Onarheimsfjorden er ei utfylling med nytt kaiareal i 
Ølve med ein storleik som vil påverke naturmangfald på land og særleg i sjø. Landskapet lokalt vil endre 
seg til meir menneskeprega, der natur vert gjort om til industriareal. Elles er det småbåthamner som har 
mindre negativ konsekvens. Éi småbåthamn ved Ølve butikk (1) kan påverke noko ein eksisterande 
badeplass i nærleiken. Påverking på vassførekomsten vil totalt sett vere liten til middels. 

1. 01-SH-01-04 ØLVE BUTIKK 
 

2. 01-HOS-01-01 
 

3. 01-SH-01-08 
 

4. 01-SH-01-09 
 
 
 
 
 
 
 
 
Figur 7. Konsekvens av endringar i sjø for Onarheimsfjorden. Nummerering til høgre (1-4) 
viser lokasjonsnamnet og nummerering vist i konsekvensvifta. (Vedlegg «sone 1» viser heile utgreiinga). 

5.2 KVINNHERADSFJORDEN 
Det er registrert god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

Samla vurdering er at tiltaka har nokre negative konsekvensar, primært knytt til vassmiljø og sjøfugl. To 
eksisterande akvakulturformål er slått saman og utvida. Ei småbåthamn ved Støaneset / Korsvika har 
noko negativ konsekvens. Småbåthamn ved Røynholmen har størst konflikt grunna friluftsområde. 
Påverknad på vassførekomsten er totalt sett liten. 
 

 

 
 
Figur 8. Konsekvens av endringar i sjø for Kvinnheradsfjorden. Nummerering til høgre (1-7). 
Utfyllande informasjon om kvar lokasjon er i vedlegg sone 1, 5, 6, 9 og 10) 

1. 01-SH-01-12 STØANESET / KORSVIKA 
– SMÅBÅTHAMN 

 
2. 05-AKV-05-02 Djupevika 

 
3. 06-SH-06-02 Småbåthamn Røynholm 

 
4. 09-SH-09-02 Småbåthamn Skorpevågen 

 
5. 10-SH-10-01 SMÅBÅTHAMN 

TRINENESET 
 

6. 06-AKV-06-01  
 

7. 06-SH-06-06 

5.3 ØYNEFJORDEN 
Det er registrert moderat økologisk tilstand frå Statsforvaltaren sine registreringar frå pågåande arbeid 
«Overvåkningsprogram Hardangerfjorden 2024-2026». Det er registrert dårleg kjemisk tilstand. 
Øynefjorden har gått frå svært god til moderat økologisk tilstand dei siste åra. Det er viktig at akvakultur 
i Øynefjorden ikkje belastar vassføremosten ytterlegare. 
 

Ved samanslåing og utviding av eksisterande oppdrettsnæring som følgje av teknologisk utvikling, er det 
viktig at anlegga ikkje fører til auka utslepp. Om det vert etablert lågtrofisk akvakultur innanfor formålet, 
eller teknologi som stansar / reduserer utslepp, vil det ikkje vere negativt for det biologiske mangfaldet. 
Vassførekomsten har gått frå svært god til moderat på nokre år, og utvida og ny verksemd i Øynefjorden 
bør ikkje påverke vassførekomsten negativt. Samanslåing av to lokaliteter inneberer ikkje større utslepp, 
men ein kan få meir optimal drift med tilpassing av utslepp der resipient/ straumforhald er best. 
 
 

1. 03-AKV-03-06 
 
 
 
 
 
 
 
 
 
 
 
 
 
 
 
 
 
 
 

 
Figur 9. Konsekvens av endringar i sjø for Øynefjorden. Ei endring med ein samla og utvida lokalitet for 03-AKV-03-06 - Øynefjorden 

5.4 HISSFJORDEN 
Det er registrert god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

 

Det er éi endring i Hissfjorden. Eit nytt akvakulturformål (03-AKV-03-01 Varakjelen) med 
føresegnsområde for kveiteoppdrett og lågtrofisk akvakultur. Samla sett har tiltaket avgrensa negative 
konsekvensar. Dei negative konsekvensane er bandlegging av areal til friluftsliv. Påverking på 
vassførekomsten vil totalt sett vere liten. 

1. 03-AKV-03-01 
 
 
 
 
 
 
 
 
 
 
 
 
 
 
 
 
 
 
 
Figur 10. Konsekvens av endringar i sjø for Hissfjorden. Ei endring med ein ny lokalitet: 1. 03-AKV-03-01 – Varakjelen 

5.5 SILDAFJORDEN 
Det er registrert god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

Areal for nytt ferskvassdepot (04-AKV-04-07). Arealet har liten verknad for vassdraget eller kystvatn 
fordi det ikkje er tillate med fisk innanfor formålet her. Ein akvakulturlokalitet (04-AKV-04-09 
AKVAKULTUR TROMMO) er tilpassa og justert etter dagen situasjon, og har ei samla vurdering med få 
negative konsekvensar, primært knytt til vassmiljø. Påverking på vassførekomsten vil totalt sett vere 
liten. 

1. 04-AKV-04-07 
2. 04-AKV-04-09 AKVAKULTUR 

TROMMO 
 
 
 
 
 
 
 
 
 
 
 
 
 
 
 

 
Figur 11. Konsekvens av endringar i sjø for Sildefjorden. Justering av akvakulturanlegg og ny lokalitet for vassdepot. 

5.6 MAURANGERFJORDEN 
Det er registrert moderat økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

Inst i Maurangerfjorden er det fiskerestriksjonar grunna gyteområde for pigghå. Viktig gyteområde for 
kysttorsk, og tre lakseelvar inst i fjorden. Raudlista fugleartar er registrert. Nytt akvakulturanlegg (04-
AKV-04-03) og eit nytt næringsområde med ca. 99 daa utfylling i sjø (04-BA-04-10). Her er den største 
konflikten med stort konfliktpotensialt for naturmangfald. Dumping av steinmasse i sjøen, sjølv utanfor 
direkte nærleiken til sårbare område, inneberer ein betydeleg risiko for marint miljø. Den største 
belastninga på vassførekomsten er inst i Maurangerfjorden med dei to tiltaka som kan påverke 
vassførekomsten negativt. Totalbelastninga vil ha ein negativ verknad for vassførekomsten, særleg inst i 
Maurangerfjorden. 

 

 
 

1. 04-AKV-04-03 NORDREPOLLEN / 
MAURANGERFJORDEN 

 
2. 04-BA-04-10/ H_04_01 / FLV-04-01 

AUSTREPOLLEN 
 

3. 04-SH-04-03 SUNNDAL / 
SUNNDALSVIKA 

 
4. 04-SH-04-06 

 
 
 
 
 

Figur 12. Konsekvens av endringar i sjø for Maurangerfjorden. Største konsekvens er utfylling i sjø inst i Maurangerfjorden. 

5.7 STORSUNDET 
Det er registrert moderat økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

Vassmiljøet har moderat økologisk tilstand, men småbåthamn kan bidra til noko negativ påverknad. 
Det er ikkje registrert konflikt med marine naturtypar, gyteområde, kulturminne (fjerna) eller skipstrafikk. 
Raudlista fugleartar er registrert i området. Tiltaket vil ha positiv verknad for tilgjenge til sjøen og 
rekreasjon. For vassmiljøet vil totalt ha liten negativ verknad. 

1. 06-SH-06-04 Småbåthamn 
Kalvasundet 

 
2. 08-SH-08-03 Osaholmen 

 
3. 09-SH-09-07 Uskedalen 

småbåthamn 
 
 
 
 
 
 
 
 
 
 
Figur 13. Konsekvens av endringar i sjø for Storsundet. Tre utvidingar avsmåbåthamn 



20  

5.8 HUSNESFJORDEN 
Det er registrert god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

Samla sett har tiltaket moderate negative konsekvensar. Omsyn til vassførekomst og registrert art 
(sjøorre). Føresegnssone for kveiteoppdrett og lågtrofisk akvakultur. Bandlegg areal for friluftsliv. For 
vassmiljøet i Husnesfjorden vil eit nytt anlegg i fjorden ha liten negativ verknad. 
 
 
 
 
 
 
 
 
 
 
 
 
 
 
 
 
 
 
 
 
 

 
Figur 14. Konsekvens av endringar i sjø for Storsundet. Eit nytt akvakulturformål. 

1. 10-AKV-10-01 AKVAKULTUR 
HUSNESFJORDEN 

1.      14-AKV-01 SANDVOLLSJØEN 
2.      21-FE-21-01 HØYLANDSBYGD 
3.      20-H-20-02 TRONES 

5.9 HØYLANDSUNDET  
Det er registrert god økologisk tilstand frå Statsforvaltaren sine registreringar frå pågåande arbeid 
«Overvåkingsprogram for Hardangerfjorden 2024-2026». Det er registrert dårleg kjemisk tilstand. 
 

 

Ferskvassdepot for akvakulturnæringa (14-AKV-01) med noko konsekvens med lita endring. To nye 
framtidig næringsområde med utfylling i sjø (punkt 2 og 3 i viften). Middels konsekvens for 
vassførekomsten. 
 
 

 
Figur 15. Konsekvens av endringar i sjø og ferskvatn for Høylandssund

5.10 OPSANGERVATNET 
 
Opsangervatnet har moderat økologisk tilstand. Vassførekomsten har stor verdi (Rådgivende biologer, 2024). Arealformålet 
overlappar Opsangervatnet og ligg i nedslagsfeltet. Utfylling på om lag 22 daa i område på 2.320, utan inngrep i naturleg 
strandsone, i eit område med eksisterande bygg og anlegg. Omsynssone for vassdrag og gode overvasshandteringstiltak er 
naudsynt.  

 
 

  
 

Tiltaket legg til rette for nytt sentrumsområde i Husnes, og vil styrke lokal senterutvikling samstundes som 
friluftsliv vert ivareteke og delvis betra gjennom tilrettelegging og koplingar til eksisterande turvegnett. 
Utbygginga omfattar utfylling på om lag 22 daa i Opsangervatnet, og er redusert med 68 daa frå høyringsutkastet 
for å unngå direkte konflikt med ein raudlista art med stor til svært stor verdi (skaftevjeblom). Trass i dette vil 
tiltaket medføre irreversible arealbeslag og påverke ferskvassøkosystemet. 
Opsangervatnet er eit viktig leve- og funksjonsområde for aure, stingsild og ål, og ligg i nærleik til leveområde for 
skaftevjeblom.  
 
 

 

1. 11-HSN-S-01 HUSNES SENTER 



23  

5.11 HØYLANDSSUNDET – SØR 
Det er registrert god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

Eit akvakulturformål endra frå bruk og vern av sjø og vassdrag med tilhøyrande strandsone 
(noverande). Ferskvassdepot for akvakulturnæringa. Særleg viktig er omsyn til gyteområde for torsk. 
Liten negativ effekt for vassførekomsten. 
 

 
 
 
 
 
 
 
 
 
 
 
 
 
 
 
 
 
 
 
 
 

 
Figur 16. Konsekvens av endringar i sjø for Høylandssundet – sør. Eit nytt akvakulturformål. 

1. 14-SH-14-04 
2. 14-AKV-01 SANDVOLLSJØEN 

5.12 MATERSFJORDEN 
Det er registrert svært god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er ikkje klassifisert kjemisk tilstand for 
området. 
 

Ny småbåthamn og ingen registrerte naturverdiar (naturtypar, verneområde, gyteområde, kulturminne, 
fiskeriinteresser) er påverka. All ny aktivitet kan påverke biologisk mangfald. Næringspotensialet er 
positivt. Samla sett er konsekvensbildet avgrensa, men friluftslivsinteresser og vassmiljø bør takast 
omsyn til. Liten negativ effekt for vassførekomsten. 
 

 

 

Figur 17. Konsekvens av endringar i sjø for Matersfjorden. 

1. 16-AKV-16-01 & 16-SH-16-02 
MATERSFJORDEN/VIK - KAI OG 
HAMNEOMRÅDE 

Bildet kan ikke vises. 

 
 

 
5.13 ÅKRAFJORDEN 
Det er registrert svært god økologisk tilstand frå Statsforvaltaren sine registreringar frå pågåande arbeid 
 «Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

 

 
 
To nye akvakulturformål med føresegnsområde for kveite og lågtrofisk akvakultur, og to nye 
småbåthamner. Hovudkonfliktane er knytt til farlei (hovud- og bilei påverka) og vassmiljø. Landskap 
vurderast til noko forringa. Dei fleste KU-tema viser ingen registrerte konfliktar, men akvakulturverksemd 
med fisk kan påverke vassførekomst. Med 2 nye akvakulturlokalitetar og 2 småbåthamner er det totalt 
sett liten til middels påverknad på vassførekomsten. 
 

 
 

 
 
Figur 18. Konsekvens av endringar i sjø for Åkrafjorden 

1. 17- AKV-17-01 KRABBANESET 
 

2. 18-AKV-18-02 ÅKRAFJORDEN / ALSÅKER 
 

3. 18-SH-18-05 ÅKRAVIKA SMÅBÅTHAMN 
 

4. 18-SH-18-06 VÅGANES SMÅBÅTHAMN 

Bildet kan ikke vises. 

 
 

 
5.14 SKÅNEVIKFJORDEN 
Det er registrert svært god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

 

Vann-Nett viser til at påverknadane frå industriar og punktutslepp frå kommunalt avløpsvatn utan 
reinsing er ukjende. Ved oppdrettsanlegget i drift i nærleiken i kombinasjon med tareoppdrettsanlegg må 
ein sjå på totalbelastninga i vidare arbeid. Tareoppdrettsanlegget er positivt for vasskvaliteten. Totalt sett 
liten negativ effekt for vassførekomsten. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Figur 19. Konsekvens av endringar i sjø for Skånevikfjorden 

1. AKV 21 01 – Toftekalven 
 

2. 21-AKV-21-02/03 Svortevika 

5.15 BJOAFJORDEN 
Det er registrert moderat god økologisk tilstand frå Statsforvaltaren sine registreringar frå pågåande 
arbeid «Overvåkningsprogram for Hardangerfjorden 2024-2026». Det er registrert dårleg kjemisk 
tilstand. 

 

 

 

 

 

 

 

 

 

Flytting av arealformål for akvakultur ut frå land og utviding mot sør-aust. Føresegnområde for 
kveiteoppdrett og lågtrofisk akvakultur. Fiskeriinteresser må avklarast. Vassførekomsten Bjoafjorden har 
moderat økologisk tilstand. Hekkeområde for fugl og skjelsandforekomst ca. 1,5 km unna. 
 

 
 

 
 
Figur 20. Konsekvens av endringar i sjø for Bjoafjorden. 

1. 23-AKV-23-12 Borgundøy vest 

5.16 KLOSTERFJORDEN 
Det er registrert god økologisk tilstand frå Statsforvaltaren sine registreringar frå pågåande arbeid 
«Overvåkningsprogram for Hardangerfjorden 2024-2026». Det er registrert dårleg kjemisk tilstand. 
 

 

 
 
 
Utviding av akvakulturlokalitet (23-AKV-23-01) kan gje press på naturverdiar i vassførekomstane om det 
fører til auka utslepp. Positivt om det kan leggje til rette for teknologisk utvikling. Eit utvida 
akvakulturanlegg og eit akvakulturformål er utvida og flytta med føresegnsområde for lågtrofisk 
akvakultur. To nye småbåthamner. Endringane har totalt liten negativ påverknad på vassførekomsten 
Klosterfjorden. 
 

 

 
 
Figur 21. Konsekvens av endringar i sjø for Klosterfjorden. 

1. 23-AKV-23-01 Maradalen 
 

2. 23-SH-23-02 
 

3. 23-SH-23-05 Dale/Dalavika 
 

4. 23-AKV-23-13 Akvakultur Borgundøy 
vest 

 
5. 23-NÆ-23-01 Karteid 

 
6. VK-19-01 Ferjehamn Halsnøy / Leirdalsvika 

 
7. 19-SH-19-06 

